
Бугунги кунда қаттиқ чиқиндиларни ажралиб чиқиши ва тўпланиши 

натижасида катта майдонларни эгаллаб, кўз ўнгимизда атрофга жиддий 

зарар келтираѐтганлигини кўриб гувоҳи бўламиз. Шунинг учун ушбу тур 

чиқиндиларни зарарсизлантиришда ва қайта ишлашда уларга алоҳида 

ѐндашишимиз лозим. Маълумки, илмий-техниканинг ривожланиб бориши 

ўз йўлида саноат ишлаб чиқариш корхоналарининг салмоғини ҳам кундан-

кунга кенгайтириб боради. Ишлаб чиқариш корхоналарининг кенгайиши 

ва янгиларининг ишга тушиши эса табиий ресурсларнинг кўплаб 

ишлатилишига ва бунинг натижасида атроф-муҳитга чиқиндиларнинг ҳам 

ташланишига олиб келади. Ҳозирда кўплаб корхоналарнинг худудларида 

ѐки унга тегишли бўлган махсус майдонларда минглаб тонна турли шлак, 

шлам, чўкинди, куйинди каби моддалар кўринишида қаттиқ чиқиндилар 

тўпланган. Ушбу чиқиндилар таркибида турли металлар, минерал 

моддалар кўринишидаги ноорганик брикмалар (оҳактошлар, кварситлар, 

доломитлар, каолинлар, қумтошлар ва бошқалар), органик брикмалар 

кўплаб учрайди. Ҳозирги кунда ушбу уюмлар деярли ишлатилмасдан ўз 

ечимини кутиб ѐтибди. Ҳолбуки, ушбу чиқиндиларни қурилиш саноатида, 

халқ хўжалигида кенг ишлатиш билан керакли махсулотларни ишлаб 

чиқариш ва бу билан ўша махсулотларни ишлаб чиқарилишига сарф 

бўладиган бирламчи хомашѐнинг тежалишига ҳамда энг асосийси 

чиқиндиларни тўпланиши натижасида юзага келадиган атроф-муҳит 

ифлосланишларининг олдини олиш мумкин. 

Кўп чиқиндиларнинг хосил бўлиш сабаблари номаълум, баъзиларини 

ўша ернинг ўзида бартараф этиб, ижобий ҳал этиш мумкин, қолганларини 

эса алоҳида чуқур ўрганилиб, керакли технологиялар асосида қайта ишлаш 

чора-тадбирларини йўлга қўйиш мумкин. 

Қаттиқ чиқиндиларни қайта ишлаш кўпинча уларни алоҳида 

компонентларга ажратиш (тозалаш, бойитиш, нодир металларни ажратиб 

олиш жараѐнларида), йирик брикмаларни майдалаш, фракцияларга 

бўлиш, брикетлаш, гранулалаш каби жараѐнларга асосланган бўлади. Бу 

билан улар иккиламчи материал хомашѐ (ресурс) кўринишига (ИМР) 

келтирилади. ИМР ларни эса қайта ишлаб керакли маҳсулотга 

айлантириш нисбатан қулайроқ. 

Қаттиқ чиқиндиларни қайта ишлашга тайѐрлаш учун механик 

жараѐнлардан фойдаланилади. Механик жараѐнларга материалларни 

майдалаш, узатиш, аралаштириш, пресслаш, гранулалаш ва 

классификациялашлар киради. Бу жараѐнда материалнинг физик-кимѐвий 

характеристикалари ўзгармайди, аммо уларнинг шакли ўзгаради. 

Бугунги кунда кундалик ҳаѐтимизда ҳам кўп миқдорда қаттиқ маиший 

чиқиндиларнинг (ҚМЧ) ажралиши доимо кузатилмоқда. Ахоли сонининг 

ортиши ва хаѐт даражасининг умумий ошиши товарлар истеъмолининг 

ортишига, бинобарин бир марта фойдаланиладиган ўрам материалларнинг 

ортишига олиб келадики, бу ҚМЧ миқдорига ўз таъсирини кўрсатади. 

Сўнги ўн йилликларда дунѐнинг барча мамлакатларида шаҳар ахлати 

кўринишидаги қаттиқ маиший чиқиндилар миқдори кескин ортиб, ахоли 

жон бошига ўртача 150-300 кг/йил ни ташкил этади. ҚМЧ миқдорининг ҳар 

йиллик ўсиши камида 3%ни, айрим мамлакатларда 10%ни ташкил 

этмоқда. 

Ҳозир ҚМЧни йиғиш ва қайта ишлаш саноатнинг замонавий техника 

билан жиҳозланган йирик тармоғига айланди. ҚМЧни йиғиш тизими ва 

айниқса уни ташиш биринчи даражали масала бўлиб қолди.  

Сўнги 20 йилда қаттиқ маиший чиқиндиларга муносабат ғояси ва 

техникасида принципиал ўзгаришлар юз берди. Бошланишида ялпи йиғиш 

ва санитар ахлатхона (полигон) ларга чиқариб компостирлаш ва ѐқиш йўли 

билан қайта ишлаш кўпроқ эди. 

Кейин турли мамлакатларда (АҚШ, Буюк Британия, Франция, 

Германия, Шветцария, Италия ва бошқа, шу жумладан Россияда ҳам) ҚМЧ 

ни механик сепарация (ажратиш) ишлари ва қаттиқ маиший чиқиндиларни 

аҳоли томонидан бир неча турларга (озиқ-овқат чиқиндилари, қора ва 

рангли металлар, шиша, пластмасса, қоғоз, картон, латта ва бошқа) навлаш 

йўли билан алоҳида (селектив) танлаб йиғиш ишлари ўтказила бошлади. 

Бу ишларни амалга ошириш учун контейнерлар, қутилар ѐки турли рангли 

қоплар ишлатилади. 

Ҳар бир хонадондан ажраладиган ахлатлар махсус пакетларга солиниб 

юқорида кўрсатилган контейнерларга солинади. Ушбу жойлар алохида 

тартиб билан ўраб қўйилади. 

Даставвал ҚМЧ ни алохида йиғишни ташкил этиш чоғида ахоли 

орасида катта тушунтириш ва тарбиявий ишлар олиб борилиши лозим. 

Германияда, масалан ҚМЧ ни алоҳида йиғишни ташкил қилишга 20 йил 

керак бўлди. Бизда ҳам Ўзбекистонда ушбу хайирли ишни тезда йўлга 

қўймоқ лозим. 

Қимматбаҳо компонентларни механик усулда ажратиб саноат 

масштабида ҚМЧ ни комплекс қайта ишлаш “Сорайн Чиккини” номли 

Италия фирмасида энг тўла ҳал қилинган. Бу фирма заводларида 

қўлланиладиган технологияларда қора металларни, макулатурани, 

органик қисмни (ундан молларга озуқа ва органик ўғит-компост ишлаб 

чиқарилган), пластмасса ва шишани ажратиб олиш кўзда тутилган. 

Магнитни сепарацияси ѐрдамида ажратиб олинган темирга термик 

ишлов бериб керакмас қўшимчалар чиқариб ташланади ва 150 кг ли 

брикетлар прессланади. Суткасига 50 тоннага яқин брикетлар пресланади. 

Макулатура “Ҳўл усулда” қоғоз массаси (бўтқа) га айлантирилади, 

кейин ундан кулранг ва бўялган картон, ўраш қоғози ва бошқалар 

тайѐрлашда фойдаланилади. Тозалангандан кейин у газета ва журнал 

қоғози ҳамда прессланган қоғоз (масалан: тухум ва меваларни сақлаш учун 

идиш) ишлаб чиқаришда ѐғоч массасининг бир қисмини алмаштириш 

мумкин. Заводлар 200т/сут га яқин қоғоз толалари ишлаб чиқарадилар. 

Кўп сонли пластмасса турларидан фақат полимер плѐнка ажратиб 

олинади, қолган пластмасса буюмлар (юқори зичликдаги полиэтилен 

материаллар, хлорвинил ва бошқа материаллар) ѐқиб юборилади. 

Йилига 200 минг т. ҚМЧ ни қайта ишлаш қувватига эга бўлган 

заводдан фойдаланилганда (бу 700-800 минг ахолига тўғри келади) ҳар 

йили 45 т. Енгил фракция (шу жумладан, 1.5 минг т. га яқин полимер 

плѐнка), 2-4 минг т. қора металл-лом, 1.5-2 минг т. қалайли металллом, 1 

минг т. гача алюминий, 35-45 минг т. компост ѐки 5 минг т. га яқин чорва 

учун қуруқ озуқа олиш мумкин. Бойитиш қолдиқлари пиролиз қилиниши 

ѐки ѐқиб юборилиши керак.  

ҚМЧ ни бойитиш заводлари ахлат ѐқиш заводларидан фарқли ўлароқ 

фойда келтирадилар, атроф-муҳитни ифлослантирмайдилар ҳамда табиат 

ресурсларидан оқилона ва тежамли фойдаланишга қаратилгандир.    

            Шу билан бирга, чиқинди бу хом ашѐдир. Чунки унинг 

таркибида макулатура, пластмасса, шиша синиқлари, металл, озиқ-овқат 

қолдиқлари кабилар бўлади. Ушбу хом ашѐни қайта ишлаб, иккиламчи 

маҳсулот олиш жуда кўплаб ресурсларнинг тежалиши ва оқилона 

фойдаланишига олиб келади. Чиқинди миқдорининг камайиши энергияни 

катта миқдорда тежаш имконини беради. 

 Ҳар бир чиқиндини турига қараб ажратиш ва уни қайта ишлашни 

йўлга қўйиш мақсадга мувофиқдир. Айниқса, бугунги кунда қоғоз ва 

пластмасса буюмлари чиқиндилар таркибида жуда кўп миқдорда 

эканлигини биламиз.   

Шундай қилиб, чиқиндилар масаласи экологик муҳим муаммолардан 

бири бўлиб, уларни йиғиштириб қайта ишлаш ѐки гигиеник талаблар 

бўйича саришта қилинса нафақат иқтисодий жиҳатдан фойда кўрамиз, 

балки ерни, ҳавони, сувни, озиқ – овқат маҳсулотларининг ифлосланиши 

олди олинарди, кишилар соғлиғини муҳофаза қилишда катта аҳамиятга эга 

бўлар эди. 

Бизда ҳам чиқиндиларни тартибга солиш, уни қайта ишлаб фойдали 

маҳсулотлар олиш вақти келди. 

Аслини олганда, бу вазифалар ҳар бир кишининг инсонийлик бурчи 

эканлигини англаб етмоқ керак ҳамда барча инсонлар ҳавонинг тозалигини 

асрашга ва табиий бойликларни муҳофаза қилиб, улардан оқилона 

фойдаланишга ҳаракат қилишлари лозим.  

